
Shri Nimbarka Kavacham

ಶ್ರೀನಿಂಬಾರ್ಕಕವಚಂ

ನಿಂಬಾರ್ಕ-ಕವಚಂ ವಕ್ಷ್ಯೇ ಮಹರ್ಷಿಗಣಮಧ್ಯತಃ .
ಹವಿರ್ದ್ಧಾನಂ ನಮಸ್ಕೃತ್ಯ ಗೌರಮುಖಉವಾಚ ಹ .. 1..

ನಿಂಬಾರ್ಕ-ಕವಚಂ ವಕ್ಷ್ಯೇ ಸಂಪದ್ಯೇತೇ ಯಶೋಜಯೌ .

ಸಂಕಟೇ ದುರ್ಗಮೇ ಪ್ರಾಪ್ತೇ ಪ್ರಾಣರಕ್ಷಾಕರಂ ನೃಣಾಂ .. 2..

ನಿಂಬಾರ್ಕ ಕವಚಸ್ಯಾಸ್ಯ ಸರ್ವಾಚಾರ್ಯಾದ್ವಯಸ್ಯ ಚ .

ಋಷಿಗೌರಮುಖಶ್ಚ್ ಛಂದೋಽನುಷ್ಟುಪ್ ನಿಂಬಾರ್ಕ ಏವ ತು .. 3..

ದೇವಃ ಸುದರ್ಶನೋ ಬೀಜಂ ಶಕ್ತಿಃ ಪುರಾಣಮೇವ ಚ .

ವಿತತಂ ಕೀಲಕಂ ಚೈವ ಪವಿತ್ರಂ ಕವಚಂ ತಥಾ .. 4..

ಚಕ್ರ ಮಸ್ತ್ರಂ ಮನುಸ್ತ್ವೇವಂ ಷಡಕ್ಷರ ಉದಾಹೃತಃ .
ದ್ವಯನಂತರನರಾಕಾರಮಿತಿ ಧ್ಯಾನಂ ಪ್ರಕೀರ್ತಿತಂ .. 5..

ನಿಂಬಾರ್ಕ ಪ್ರೀತ್ಯರ್ಥೇ ಜಪೇ ವಿನಿಯೋಗಃ ಸಮೀರಿತಃ .
ಇತಿ ಸಂಕಲ್ಪ್ಯ ಚರ್ಷ್ಯಾದ್ಯಾನ್ ಶೀರ್ಷಾದಿಷು ಕ್ರಮಾನ್ನ್ಯಸೇತ್ .. 6..

ಶೀರ್ಷಮಾಸ್ಯಂ ಚ ಹೃದ್ ಗುಹ್ಯಂ ಪಾದೌ ಸರ್ವಾಂಗ-ದಿಕ್ಷು ಚ .

ಹಾರ್ದ್ದೇ ಬಾಹ್ಯಾಭ್ಯಂತರಯೋಶ್ಚತುರ್ಥ್ಯಾ ಚ ನಮೋಽನ್ತಕಾಃ .. 7..
“ನಮೋ ನಿಂಬಾರ್ಕಾಯ”ಇತಿ ಮಂತ್ರಂ ಷಡಕ್ಷರಂ ವಿದುಃ .
ಅಂಗುಲೀ-ತಲ-ಪೃಷ್ಠೇಷು ಙೇ-ದ್ವಿವಚ-ನಮೋಽನ್ತಿಷು .. 8..

ಕ್ರಮಾನ್ನ್ಯಸೇದೇಕೈಕಶೋ ದ್ವಿತೀಯಾಂತಾನ್ ಷಡಕ್ಷರಾನ್ .

ನಮ ಆದ್ಯಂತೇಷ್ವಂಗೇಷು ದ್ವಿತೀಯಾಂತಾನ್ ಷಡಕ್ಷರಾನ್ .. 9..

ಹೃದಯೇ ಶಿರಸಿ ಶಿಖಾ–ಕವಚೇಽಕ್ಷಿತ್ರಯೇಽಸ್ತ್ರತಃ .
ನಮಃ ಸ್ವಾಹಾ ವಷಟ್ ಹುಂ ವೌಷಟ್ ಫಡೇತಾನ್ ಪದಾನ್ನ್ಯಸೇತ್ .. 10..

ವಿನಿಯೋಗಃ-
ಓಂ ಅಸ್ಯ ಶ್ರೀನಿಂಬಾರ್ಕ ಸರ್ವಾಚಾರ್ಯಕವಚಸ್ಯ
ಶ್ರೀಗೌರಮುಖಋಷಿಃ,ಅನುಷ್ಟುಪ್ ಛಂದಃ, ಶ್ರೀ ನಿಂಬಾರ್ಕೋ ದೇವತಾ,
ಸುದರ್ಶನೋ ಬೀಜಂ,ಪುರಾಣಂ ಶಕ್ತಿಃ,ವಿತತಂ ಕೀಲಕಂ,ಪವಿತ್ರಂ ಕವಚಂ,
ಚಕ್ರಮಸ್ತ್ರಂ,ಷಡಕ್ಷರಃ ಪರಮೋ ಮಂತ್ರಃ,ದ್ವ್ಯನಂತರ ನರಾಕಾರಮಿತಿ ಧ್ಯಾನಂ,
ಸರ್ವಾಚಾರ್ಯಪ್ರೀತ್ಯರ್ಥೇ ಜಪೇ ವಿನಿಯೋಗಃ .

ಶ್ರೀನಿಂಬಾರ್ಕಕವಚಂ

ಋಷ್ಯಾದಿ ನ್ಯಾಸಾಃ-
ಶ್ರೀ ಗೌರಮುಖಾಯಋಷಯೇ ನಮಃ ಶಿರಸಿಃ .
ಅನುಷ್ಟುಪ್ ಛಂದಸೇ ನಮೋ ಮುಖೇ .

ಶ್ರೀನಿಂಬಾರ್ಕಾಯ ದೇವಾಯ ನಮೋ ಹೃದಿ .

ಸುದರ್ಶನಾಯ ಬೀಜಾಯ ನಮೋ ಗುಹ್ಯೇ .

ಪುರಾಣಶಕ್ತಯೇ ನಮಃ ಪಾದಯೋಃ .
ವಿತತಾಯ ಕೀಲಕಾಯ ನಮಃ ಸರ್ವಾಂಗೇ .

ಪವಿತ್ರಾಯ ಕವಚಾಯ ನಮಃ ಸಂಧಿಷು .

ಚಕ್ರಾಯ ಅಸ್ತ್ರಾಯ ನಮೋ ದಿಕ್ಷು .

ಷಡಕ್ಷರಾಯ ಪರಮಾಯಮಂತ್ರಾಯ ನಮೋ ಹೃದಿ .

ದ್ವ್ಯನಂತರನರಾಯ ಧ್ಯಾನಾಯ ನಮೋ ಬಾಹ್ಯಾಭ್ಯಂತರಯೋಃ .
ಶ್ರೀನಿಂಬಾರ್ಕಸರ್ವಾಚಾರ್ಯಪ್ರೀತ್ಯರ್ಥೇ ಜಪೇ ವಿನಿಯೋಗಾಯ ನಮಃ
ಕರಾಂಜಲೌ .

ಕರನ್ಯಾಸಾಃ-
ನಂ ಅಂಗುಷ್ಠಾಭ್ಯಾಂ ನಮಃ .
ಮೋಂ ತರ್ಜನೀಭ್ಯಾಂ ನಮಃ .
ನಿಂ ಮಧ್ಯಮಾಭ್ಯಾಂ ನಮಃ .
ಬಾಂ ಅನಾಮಿಕಾಭ್ಯಾಂ ನಮಃ .
ರ್ಕಾಂ ಕನಿಷ್ಠಿಕಾಭ್ಯಾಂ ನಮಃ .
ಯಂ ಕರತಲಕರಪೃಷ್ಠಾಭ್ಯಾಂ ನಮಃ .
ಹೃದಯಾದಿ ನ್ಯಾಸಾಃ-
ನಂ ಹೃದಯಾಯ ನಮಃ .
ಮೋಂ ಶಿರಸೇ ಸ್ವಾಹಾ .

ನಿಂ ಶಿಖಾಯೈ ವಷಟ್ .

ಬಾಂ ಕವಚಾಯ ಹುಂ .

ರ್ಕಾಂ ನೇತ್ರತ್ರಯಾಯ ವೌಷಟ್ .

ಯಂ ಅಸ್ತ್ರಾಯ ಫಟ್ .

(’ನಮೋ ನಿಂಬಾರ್ಕಾಯ’ಇತಿ ಷಡಕ್ಷರ ಮಂತ್ರಃ )
ಧ್ಯಾನಂ-
ಧ್ಯಾತ್ವಾ ಕಾಲಾಂಗ-ಸಂಪನ್ನಂ ದ್ವಾದಶಾರಶಿರೋಽನ್ವಿತಂ .

ಚಾತುರ್ಮಾಸ್ಯ-ವಲಯಂ ತು ಷಟ್ಕೋಣ-ಶೋಭಿತಂ ತಥಾ .. 11..

ಅಯನದ್ವಯ-ನಿರ್ಮಾಣ ದ್ವಯಮನ್ಯನ್ನರಾಕೃತಿಂ .

ಶ್ರೀನಿಂಬಾರ್ಕಕವಚಂ

ಸ್ವಸ್ತಿಕಾಸನಮಧ್ಯಸ್ಥಮರುಣಾಭಂ ಸಿತಾಂಶುಕಂ .. 12..

ಸವ್ಯಹಸ್ತತಲೇ ಜಾನುಂ ತತ್ತ್ವಮುದ್ರೋಪಶೋಭಿತಂ
ಆಯತಾಕ್ಷಂ ಮಹಾಭಾಲಮೂರ್ಧ್ವಪುಂಡ್ರಸುರೋಚಿಷಂ .. 13..

ತುಲಸೀಮಾಲಯಾಯುಕ್ತಮಾಚಾರ್ಯ ಮುಖ್ಯಮೀಶ್ವರಂ .

ಕೇಶವಲ್ಲೀಸಮಾವಿಷ್ಟಂ ಸಮ್ಯಕ್ಚೂಡಿತಮೂರ್ಧಜಂ .. 14..

ಜಪೇನ್ನಿತ್ಯಂ ಭಯಾಸನ್ನೇ ದೇಶೇ ಕಾಲೇ ರುಗಾಗಮೇ .

ನಿಂಬಾರ್ಕನಾಮನಿರ್ಮಾಣಮಿದಂ ವರ್ಮಾಽಽಶು ಸಿದ್ಧಿದಂ .. 15..

ಕವಚಂ–
ಸುದರ್ಶನಸ್ತಮೋಧ್ವಂಸೀ ವಾತಪತ್ರಂ ಶಿರೋದ್ಧತಂ .

ಸುಸ್ಥಿರಂ ಧ್ಯಾಯತೇ ಶಂಭುಃ ಭ್ರುವೌ ಮೇ ಕಾಲವಿಗ್ರಹಃ .. 16..
ನಿಂಬಾದಿತ್ಯೋಽವತಾನ್ನೇತ್ರೇ ರಾಧಾಕೃಷ್ಣ ಉರೋಜಸಂ .

ರಾಧಾ-ಕೃಷ್ಣ-ರಸಾಭಾಸೀ ಕಪೋಲೌ ಮೇ ಕವೀಶ್ವರಃ .. 17..
ದಂತಾನ್ ಚಕ್ರಾಕೃತಿಃ ಪಾತು ಹವಿರ್ದ್ಧಾನಶ್ಚ ಜಿಹ್ವಿಕಾಂ .

ಓಷ್ಠಂ ಪಾತು ನಿಮಾನಂದಶ್ಚಿಬುಕಂ ಚಕ್ರಮಧ್ಯಗಃ .. 18..
ಮುಖಂ ನಿಂಬರವಿಃ ಪಾತು ನಕ್ತನ್ಯಾಸನಭೋಜಕಃ .
ಕಂಠೇ ವೈಕುಂಠಹಸ್ತಶ್ಚ ಪಾತು ದುಷ್ಟವಿಖಂಡನಃ .. 19..
ವಕ್ಷಸ್ಥಲಂ ಸದಾ ಪಾತು ನಿಂಬೋ ಮೇ ಭಕ್ತವತ್ಸಲಃ .
ನಿಂಬಾನಂದೋ ಭುಜೌ ಪಾತು ತರದದ್ರಿಸ್ವರೂಪಧೃಕ್ .. 20..

ಕರಾವರೀ ಸದಾ ಪಾತು ಚಾಂಗುಲೀರ್ದ್ವಾದಶಾರಕಃ .
ತೇಜೋಮಯಃ ಸದಾ ಪಾತು ದರಂ ಮೇ ದುರ್ಜರೌಘಪಾಕ್ .. 21..

ದ್ವಯನಾಂತರ್ನರಾಕಾರೋ ನಾಭಿಂ ಮಮ ಸದಾಽವತು .

ಸತ್ಪರೀಕ್ಷ ಏವ ವರ್ತಿಂಯಷ್ಟಿಂ ಮೇಽಙ್ಗಂ ಸದಾಽವತು .. 22..

ಆಶುವೇಗೋ ಭ್ರಮನ್ನೇಮಿಃ ಪಾತು ಮೇ ಕಟಿಮಂಡಲೇ .

ನೇಮಿ-ನಿಜೋ ಜಘನಂ ಮೇ ಪಾತು ಋಷಿ-ಮುನೀಶ್ವರಃ .. 23..
ಜಾನುನೀ ವಿಷ್ಣುದೂತೋ ಮೇ ಜಂಘೇ ವಿಶ್ವಸ್ವರೂಪಧೃಕ್ .

ಚರಣೌ ಪಾತು ಚಕ್ರಂ ಮೇ ವ್ರಜಮಂಡಲ-ಭಾರಭೃತ್ .. 24..

ಗುಲ್ಫೌ ಮೇ ನಿಯಮಾನಂದಃ ಪಾರ್ಷ್ಣಿಂ ಚೈವ ಶ್ವಲಾಪಯೇತ್ . (ಶ್ವಲಾಪಯೇತ್
ಶ್ವಲ ಆಶುಗಮನೇ .)

ಆಚಾರ್ಯ ಪ್ರಪದೇ ಪಾತು ವಿತತಂ ಪಾತು ಭೂತಲೇ .. 25..

ಪೂರ್ವಸ್ಯ ದಿಶಿ ಮಾಂ ರಕ್ಷೇತ್ ಪ್ರಿಯಾ ಶ್ರೀಲಲಿತಾಸಖೀ .

ಪಶುಹಿಂಸಾನಿವೃತ್ತಿರ್ಮಾಮಾಗ್ನೇಯ್ಯಾಂ ದಿಶಿ ರಕ್ಷತು .. 26..

ದಕ್ಷಿಣೇ ಚಂಪಕಲತಾ ಚಿತ್ರಾ ನೈರೃತ್ಯಕೇಽವತು .

ತಾಪಸಂಸ್ಕಾರನಿರ್ಣೇತಾ ವಾರುಣ್ಯಾಂ ದಿಶಿ ರಕ್ಷತು .. 27..

ಪಾದಾಗ್ರಸರಿದೋಘಸ್ತು ವಾಯವ್ಯಾಂ ದಿಶಿ ರಕ್ಷತು .

ಗೌರಮುಖಮುಖಾವರ್ತಿರ್ಮಾ ಮುದಂಗ ದಿಶಿ ರಕ್ಷತು .. 28..

ಬ್ರಹ್ಮಪುತ್ರಜನೋದ್ಧರ್ತ್ತಾ ಐಶಾನ್ಯಾಂ ದಿಶಿ ರಕ್ಷತು .

ರವೀಂದುಶತ್ರುಸಂವಾಸೀ ಹ್ಯೂರ್ಧ್ವಾಯಾಂ ದಿಶಿ ಪಾತು ಮಾಂ .. 29..

ಅಧಸ್ತಾದ್ ದಿಶಿ ಮಾಂ ಪಾತು ಶೇಷಪರ್ಯಂತರಂಧ್ರಜಿತ್ .

ಕಾಲಾತ್ಮಕೋ ದಿವಾ ಪಾತು ನಕ್ತಂ ಸೂರ್ಯಸ್ವರೂಪಧೃಕ್ .. 30..

ಪ್ರಭಾತೇ ತ್ವರುಣಃ ಪಾತು ಮಧ್ಯಾಹ್ನೇ ಪಾತು ಚಾರುಣಿಃ .
ಸಂಧ್ಯಾಯಾಮಾರುಣಿಃ ಪಾತು ನಿಶೀಥೇ ಸ್ವಪ್ರಕಾಶವಾನ್ .. 31..

ಭಕ್ತಿದೋ ಹೃದಯಂ ಪಾತು ಚತುಷ್ಕಂ ಚತುರಕ್ರಿಯಃ .
ಬುದ್ಧಿಂ ಬ್ರಹ್ಮಾರ್ಥಿತಃ ಪಾತು ಚಿತ್ತಂ ವಿಷ್ಣು-ಪ್ರಯೋಜಿತಃ .. 32..
ಅನಿರುದ್ಧಾನುವರ್ತೀ ಮೇ ಪಾತು ಸ್ವಸ್ತ್ಯಯಕಂ ಮನಃ .
ಮೋಹ-ಗ್ರಾಹ-ಕ್ರಿಯಃ ಪಾತು ಸರ್ವಚಿತ್ತೇಂದ್ರಿಯಾಣಿ ಮೇ .. 33..

ದುರ್ಬುದ್ಧೇರ್ಮೇ ಸದಾ ಪಾತು ದುರ್ಜನ-ದಮನೋ ಧ್ರುವಃ .
ತಾಪಾತ್ಮಕಃ ಸದಾ ಪಾತು ಮಹಾಪಾತಕಸಂಚಯಾತ್ .. 34..

ಕಾಮದೇವ-ಮಹಾವೇಗಾನ್ನೈಷ್ಠಿಕೋ ಬ್ರಹ್ಮಚರ್ಯವಾನ್ .

ಪಾತು ಮಾಂ ಸರ್ವದಾ ಧೀರಃ ಸದಾಚಾರ-ಪರಾಯಣಃ .. 35..
ಸಹಿಷ್ಣುರ್ಮಾಂ ಸದಾ ಪಾತು ದೃಢಾತ್ ಕ್ರೋಧೌಘರಂಹಸಃ .
ಪುರುಷಾರ್ಥದೋ ಮಾಂ ಪಾತು ಮಹಾಲೋಭೌಘರಂಹಸಃ .. 36..
ವಿಜ್ಞಾನಾಸಾರವರ್ಷೀ ಮಾಂ ಮಹಾಮೋಹೌಘವೇಗತಃ .
ರಕ್ಷತು ಮಾಂ ಭಯಾನ್ ನಿತ್ಯಂ ನಿರ್ಭಯಶ್ಚಕ್ರಬಾಲಧೃಕ್ .. 37..

ಪಾಷಂಡ-ಷಂಡ-ದಹನಃ ಪಾತು ಪಾಷಂಡಕರ್ಮಣಃ .
ಚರಣಂ ಮೇ ಸ್ಥಲೇ ಪಾತು ಕೃಷ್ಣಚರಣ-ಸಂಜ್ಞಕಃ .. 38..
ಸಲಿಲೇ ಮಾಂ ಸದಾ ಪಾತು ಮಜ್ಜಜ್ಜನೈಕ-ಪಾರದಃ .
ಅಗ್ನೇಸ್ತೇಜಸ್ತೇನ ಪಾತು ವಾಯೌ ಖೇಚರಪಾಲಕಃ .. 39..

